
CONVENIO DE COLABORACION ENTRE A ADMINISTRACION XERAL DA COMUNIDADE
AUTONOMA DE GALICIA A TRAVES DA CONSELLERIA DO MEDIO RURAL E BANCO BILBAO
VIZCAYA ARGENTARIA, S.A. PARA FACILITAR OS PRESTAMOS DE FINANCIAMENTO DE
CAPITAL CIRCULANTE EN EXPLOTACIONS AGRARIAS, GARANTIDOS POLO INSTRUMENTO
FINANCEIRO DE XESTION CENTRALIZADA (PDR 2014-2020), E CON SUBSIDIACION DOS
TIPOS DE XURO POR PARTE DA CONSELLERIA DO MEDIO RURAL

Reunidos:

Dunha parte, a Conselleria do Medio Rural, e no seu nome e representacion, D. Silvestre José
Balseiros Guinarte, en calidade de director xeral da Gandaria, Agricultura e Industrias
Agroalimetarias segundo o nomeamento realizado polo Decreto 127/2020, de 10 de setembro
(DOG num. 185 de 11 de setembro de 2020) e actuando por delegacién do conselleiro en
virtude do artigo 2.1 punto catro da Orde de 17 de novembro de 2015 (DOG num. 223 de 23 de
novembro de 2015).

Doutra parte, D. José Manuel Martinez Sabel, DNI 32769343R, en calidade de Especialista
economias agrarias, en representacién da entidade financeira Banco Bilbao Vizcaya
Argentaria, S.A., en virtude do poder de data 4 de marzo de 2020.

As persoas comparecentes intervefien en funcién dos seus respectivos cargos e no exercicio
das facultades que para convir no nome das entidades que representan tefien conferidas, e
para ese efecto,

EXPONEN:

Primeiro. — O Marco Nacional de Desenvolvemento Rural aprobado pola Comisién Europea,
mediante Decisiéon do 13 de febreiro de 2015, en aplicacién do disposto no Regulamento (UE)
n°® 1303/2013 do Parlamento Europeo e do Consello, do 17 de decembro de 2013, polo que se
establecen disposicidéns comuns relativas ao Fondo Europeo de Desenvolvemento Rexional,
ao Fondo Social Europeo, ao Fondo de Cohesiéon, ao Fondo Europeo Agricola de
Desenvolvemento Rural e ao Fondo Europeo Maritimo e da Pesca, e polo que se establecen
disposicidns xerais relativas ao Fondo Europeo de Desenvolvemento Rexional, ao Fondo Social
Europeo, ao Fondo de Cohesion e ao Fondo Europeo Maritimo e da Pesca, e derrégase o
Regulamento (CE) n°® 1083/2006 do Consello, inclie no seu apartado 5 un instrumento

financeiro plurirrexional de adhesion voluntaria destinado a financiar determinadas
actuaciéns contidas nos programas de desenvolvemento rural.

Segundo. - As medidas do Programa de Desenvolvemento Rural de Galicia 2014-2020 as que
corresponden as actuaciéns que poden ser obxecto de financiamento a través do instrumento
financeiro inclien, entre outras, a medida 4.1 (apoio a investimentos en explotacidons
agricolas). Nesta medida figura establecida a posibilidade de garantir con fondos Feader
prestamos garantidos para capital circulante en explotaciéns agrarias, xestionado en
colaboracién co Ministerio de Agricultura, Pesca e Alimentacién, a través do Instrumento
Financeira de Xestion Centralizada (en diante, IFXC). De acordo ao Regulamento (UE) 2020/558
do Parlamento Europeo e do Consello, poderanse garantir préstamos dirixidos a capital
circulante non vinculados a investimentos, en cuxo caso os gastos subvencionables non
poderan superar os 200 000 EUR.

Terceiro. En aplicacién do indicado, o Marco Nacional de Desenvolvemento Rural aprobado
pola Comision Europea, mediante Decisién de 13 de febreiro de 2015, inclie no seu apartado
5 un instrumento financeiro plurirrexional de adhesiéon voluntaria destinado a financiar
determinadas actuaciéns contidas nos programas de desenvolvemento rural, mediante a
concesiéon de préstamos garantidos para o seu financiamento. Este instrumento articulase
mediante acordos especificos de financiamento establecidos entre o Ministerio de
Agricultura, Pesca, e Alimentacion (MAPA), a Sociedade Anénima Estatal de Caucién Agraria
(SAECA), e as Comunidades Autdénomas.

Procedimentalmente, o recoflecemento do dereito a estes préstamos garantidos
caracterizase pola participaciéon das entidades financeiras, que deben estar adheridas ao
instrumento financeiro a través do correspondente convenio co MAPA, asi como a un convenio
especifico coa Conselleria do Medio Rural ao ser entidades colaboradoras na xestion das
solicitudes de recofiecemento do dereito a préstamo garantido polo devandito instrumento
financeiro. Nese sentido, Banco Bilbao Vizcaya Argentaria, S.A. asinou co MAPA con data
20/07/2018 un convenio para facilitar os préstamos garantidos polo IFXC (en diante, Convenio
da Entidade Financeira co MAPA). Estes préstamos intégranse nun instrumento de garantia
de carteira con limite maximo, proporcionando aos destinatarios finais a cobertura do risco
de falta de pagamento para cada préstamo. Os trazos da carteira son unha taxa de garantia
préstamo a préstamo, establecida no 80%, contia & que fara fronte o instrumento ante unha
primeira perda, de modo que o 20% do importe impagado serd asumido pola entidade
financeira concedinte do préstamo e 0 80% restante polo instrumento financeiro, e unha taxa
do limite maximo da garantia, establecida no 20% da carteira, que é a porcentaxe da carteira

que cubrird o instrumento financeiro, limitando o volume total de préstamos que poden ser
garantidos.

Cuarto. - Que é prioritario para a Conselleria do Medio Rural facer posible que as persoas
titulares de explotacidns agrarias dispoiian de capital circulante suficiente para manter a
viabilidade das suas explotacions, tendo en conta en especial a evolucién 4 alza dos prezos
das materias primas experimentada nos ultimos meses, e agravada posteriormente pola
invasiéon rusa de Ucraina, o que implica a necesidade de dotar de liquidez aos sectores
econémicos mais afectados, entre os que se atopa o sector primario. Por esta razén, e co fin
de axudar as persoas titulares das explotaciéns agrarias a afrontar a dificil situacién actual,
considérase necesario fomentar a utilizacion do IFXC, e mesmo mellorar as suas condicidons
ordinarias, mediante a subsidiacion dos tipos de xuro establecidos no dito instrumento, a
través de axudas complementarias financiadas con fondos propios da Comunidade Auténoma
de Galicia.

Quinto. — De acordo co indicado, a Conselleria do Medio Rural publicard unha orde mediante
a que se regulara o procedemento para o recofiecemento a titulares de explotaciéns agrarias
do dereito a subscricién de préstamos para o financiamento de capital circulante, garantidos
polo IFXC Feader 2014-2020, no marco do Programa de desenvolvemento rural de Galicia
2014-2020, cofinanciado polo Fondo Europeo Agricola de Desenvolvemento Rural (Feader).
Ademais, esta convocatoria incluird como axuda complementaria a subsidiacién dos tipos de
xuros, nas condiciéns establecidas neste convenio, que serd financiada con fondos propios da
Comunidade Auténoma de Galicia.

Na orde de convocatoria preverase que na xestion deste procedemento poderan participar
como entidades colaboradoras as entidades financeiras que subscribisen co Ministerio de
Agricultura, Pesca e Alimentaciéon o convenio de colaboracién para facilitar os préstamos
garantidos polo instrumento financeiro de xestion centralizada, sempre que formalicen un
convenio de colaboracién especifico coa Conselleria.

Por iso, dadas as competencias de cada unha das partes comparecentes, ambas as partes de
comun acordo, consideran conveniente subscribir o presente Convenio con suxeiciéon as
seguintes:

CLAUSULAS:
Primeira. - Obxecto do convenio

O obxecto do presente Convenio é establecer a forma e condicidéns nas que se desenvolvera a
colaboracion entre a Conselleria do Medio Rural (en diante, a Conselleria) e a Entidade
Financeira Banco Bilbao Vizcaya Argentaria, S.A. (en diante, a Entidade Financeira) para
facilitar o acceso ao financiamento do capital circulante das explotaciéns agrarias, mediante
a habilitacion de préstamos garantidos polo IFXC FEADER 2014-2020, e con tipos de xuro
subsidiados por parte da Conselleria do Medio Rural, de acordo co establecido neste convenio,
e cuxas condicidéns se incluiran, entre outras, na Orde de Convocatoria das axudas que se
publique con este fin.

Segunda. - Condiciéns dos préstamos.

2.1. Prestatarios. Poderan ser prestatarios as persoas titulares de explotaciéns agrarias da
Comunidade Auténoma de Galicia, que cumpran os requisitos que se estableceran na Orde de
Convocatoria e que dispoiian dunha resolucién individual valida por parte da Conselleria de
recofiecemento do dereito a un préstamo garantido polo IFXC, ao abeiro da dita Orde.

Se, transcorridos seis meses desde a data de emision da citada resoluciéon, non se formaliza o
correspondente préstamo, caducara o recofiecemento do dereito a que o préstamo proposto
poda ser apoiado polo IFXC, polo que, de producirse a formalizacion superado ese prazo, dito
préstamo non estard garantido polo IFXC.

2.2. Importe do principal. Sera como maximo o que figure na resolucién individual de
recofiecemento do dereito sinalada no apartado anterior. En todo caso, o importe do
préstamo concedido serd posto a disposicidon do beneficiario de forma unica e total.

2.3. Prazos de amortizacién. Os préstamos teran unha duracién total de tres (3) anos.

2.4. Comisions. Unicamente poderdn devengarse, por unha soa vez, unha comisién en
concepto de apertura do préstamo. A contia maxima de dita comisién en ningun caso superara
o 1 por 100 do importe total concedido.

A Entidade Financeira non podera aplicar ningunha comision de estudo nin de amortizacion
anticipada.

2.5. Outras condiciéns. As condicidns relativas a tipo de interese, intereses de mora, sistema
de amortizacion e garantias dos préstamos, serdn as indicadas na cldusula 5% do Convenio da
Entidade Financeira co Ministerio de Agricultura, Pesca e Alimentacion.

Non obstante, a Conselleria do Medio Rural subsidiara os tipos de xuros do préstamo, cun
limite maximo de 2 puntos porcentuais, e sen que en ningun caso o tipo de xuro resultante do
préstamo poida ser menor do 0%, de acordo co que se estableza na Orde de Convocatoria e
nas clausulas deste convenio.

Terceira. - Procedemento de tramitacion dos préstamos

3.1. Solicitude e resolucién de recofiecemento do dereito ao préstamo garantido.

Os interesados en solicitar o recofiecemento ao dereito de préstamo garantido obxecto deste
convenio deberdn presentar a sua solicitude ante a Conselleria do Medio Rural, da forma que
se estableza na Orde de convocatoria. A solicitude ira dirixida ao Servizo de Explotacions e
Asociacionismo Agrario, segundo o modelo e documentacién adicional que figurard na dita
Orde.

As solicitudes presentaranse obrigatoriamente por medios electrénicos a través do
formulario normalizado dispoiiible na sede electrénica da Xunta de Galicia,
https://sede.xunta.gal.

Posteriormente a presentacién da solicitude ante a Conselleria do Medio Rural e avaliada a
mesma, esta solicitard directamente a SAECA polos medios electrénicos establecidos o
Informe de Viabilidade Crediticia (IVC) necesario, conforme ao modelo descargable que figura
no sitio web de SAECA coa denominacién “Autorizaciéon a SAECA”, e que figura asi mesmo
como anexo a este convenio.

Se o solicitante non presenta a documentacion requirida no prazo maximo establecido ou se
a solicitude non reune os requisitos establecidos na convocatoria, requirirase ao interesado
para que a emende no prazo maximo e improrrogable de 10 dias. De non facelo asi, terase por
desistido da sua solicitude, previa resolucién ditada nos termos previstos no artigo 21 da Lei

